
Rasakrida

ராஸக்ரீடா³

நம:ஶ்ரீராஸரஸிகாய ।
ஶாரத³ஶஶத⁴ரவீக்ஷணஹ்ரு’ஷ்ட:

பரமவிலாஸாலிபி⁴ரபி⁴ம்ரு’ஷ்ட: ।
வல்லவரமணீமண்ட³லபா⁴வ:

ப்ரோல்லாஸககலமுரலீராவ:॥ 1॥
அத²ஸகலாபி⁴ர்மத³விகலாபி⁴-
ர்நிஶி பரிபூ⁴ய ஸ்வஜநாந் பூ⁴ய: ।

அவிருவதீபி⁴ர்நவயுவதீபி⁴-
ர்விஹிதோத்³தே³ஶ:ஸுந்த³ரவேஶ:॥ 2॥

மிலிதம்ரு’கா³க்ஷீவாஞ்சி²தஸாக்ஷீ
க்ரு’தபரிஹாஸ:ஸ்பீ²தவிலாஸ: ।

தத³மலவாணீநிஶிதக்ரு’பாணீ
த³லிதநிகார: கலிதவிகார:॥ 3॥

ப்ரமதோ³த்தரலிதவல்லவநாரீ
முக²சும்ப³நபரிரம்ப⁴ணகாரீ ।

உந்நதமநஸாம் ஸுத்³ரு’ஶாம் மாந
ப்ரேக்ஷணத: கலிதாந்தர்தா⁴ந:॥ 4॥

அநுக்ரு’தசரித: புலிநே பரித-
ஸ்தருஷு ச ப்ரு’ஷ்ட: க்வாபி ந த்³ரு’ஷ்ட: ।

யவதிசமூபி⁴ஸ்த்வரிதமமூபி⁴-
ர்முஹுரநுகீ³த:குதுகபரீத:॥ 5॥

காகிபி⁴ராபி: ⁴ ப்ரார்தி²தஸங்க:³
ப்ரகடிதமூர்திர்த்⁴ரு’தரதிரங்க:³ ।

கிமபி நிகூ³ட⁴ருஷா பரிப்ரு’ஷ்ட:

கலிதோத்தரவிதி⁴ரலமுபவிஷ்ட:॥ 6॥

கருணாஶீல: க²ண்டி³தபீல:

ஸ்தவகிதலீல:குவலயநீல: ।
த்⁴ரு’தம்ரு’து³ஹாஸ: ப்ரேமவிலாஸ-

ஸ்தததநுவாஸ: கல்பிதராஸ:॥ 7॥
அத² பரிகல்பிதமண்ட³லப³ந்த: ⁴

குஸுமஶராஸநவிப்⁴ரமகந்த:³ ।
யுவதீயுக³யுக³ஸுப⁴க³ஸ்கந்த⁴

ந்யஸ்தலஸத்³பு⁴ஜத³ண்ட³த்³வந்த்³வ:॥ 8॥
அலிபரிவீதே மாருதஶீதே

வரஸங்கீ³தே பு⁴வநாதீதே ।
பூ⁴ஷணதாரத்⁴வநிபரிஸார

க்ராந்தவநாந்தே ஶஶிருசிகாந்தே ॥ 9॥
மத்⁴யக³மத்⁴யக³மது⁴பவிராஜி

ஸ்பு²டசம்பகததிவிப்⁴ரமபா⁴ஜி ।
ராஸே க்ரு’தருசிரந்தஸ்தா²யீ

வேணுமுகா²த⁴ரபல்லவதா³யீ ॥ 10॥
ஸ்தம்பி⁴தராகாபதிரவிகாராந்

அபி ஸுரதா³ராந் மத³யந்ந் ஆராத் ।
குதுகாக்ரு’ஷ்டஶ்சிரமபி⁴வ்ரு’ஷ்ட:

ஸபதி³ விலூநை:ஸுரதருஸூநை:॥ 11॥
அத² கல்பீக்ரு’தரஜநிவிஹாரீ

க²ஸ்த²ஸுராஸுரவிஸ்மயகாரீ ।
நிஜநிஜநிகடஸ்தி²திவிஜ்ஞாந

ப்ரமுதி³தரமணீக்ரு’தஸம்மாந:॥ 12॥
நிஜத்³ரு’க்³ப⁴ங்கீ³க்ஷுபி⁴தகுரங்கீ³
நயநாமண்ட³லகு³ருகுசஸங்கீ³ ।

கேலிவிலோல: ப்ரசலநிசோல:

ஸ்வேத³ஜலாங்குரசாருகபோல:॥ 13॥
குமுத³யுதாயாம் தரணிஸுதாயாம்

ஸலிலவிநோத³ப்ரவலிதமோத:³ ।
யுவதிநிகாயப்ரோக்ஷிதகாய:
ஶிதி²லிதமால: புலககரால:॥ 14॥

அத² வநமாலீ வரவிபிநாலீ
குஞ்ஜநிகேதநவீக்ஷணஶாலீ ।

ஜயதி விஹாரி நிஶி மணிஹாரீ
வ்ரஜதருணீக³ணமாநஸஹாரீ ॥ 15॥

நதஜநப³ந்தோ⁴ ஜய ரஸஸிந்தோ⁴
வத³நோல்லஸிதஶ்ரமஜலபி³ந்தோ³ ।

த்வமகி²லதே³வாவலிக்ரு’தஸேவா
ஸந்ததிரத⁴மா வயமிஹ கே வா ॥ 16॥

ஜய ஜய குண்ட³லயுக³ருசிமண்ட³ல
வ்ரு’தக³ண்ட³ஸ்த²ல த³மிதாக²ண்ட³ல ।

த்⁴ரு’தகோ³வர்த⁴ந கோ³குலவர்த⁴ந
தே³ஹி ரதிம் மே த்வயி முரமர்த³ந ॥ 17॥

இதி ஶ்ரீரூபகோ³ஸ்வாமிவிரசிதஸ்தவமாலாயாம் ராஸக்ரீடா³ஸமாப்தா ।

